
GOUVÈNÈ CUOMO ANONSE FINANSMAN EPF RETE PI WO POSIB POU 
TWAZYÈM ANE KONSEKITIF  

  
Bidjè Ane Fiskal 2019 lan Kontinye Finansman San Parèy EPF, pou yon Montan 

300 Milyon Dola— ki se Nivo Finansman ki pi Elve nan 25 Ane Pwogram nan  
  

Apwopriyasyon yo gen ladan 39 milyon dola pou pwogram dechè solid yo, 86 
milyon dola pou pak ak aktivite lwazi yo, 154 milyon dola pou pwogram  

anplennè yo, ak 21 milyon dola pou pwogram rediksyon ak 
 adaptasyon chanjman klimatik la  

  
  

Jodi a, Gouvènè Andrew M. Cuomo te anonse yon nivo finansman san parèy ap 
kontinye nan kad Fon Pwoteksyon Anviwònmantal (Environmental Protection Fund, 
EFP), sa k ap mete priyorite sou envèstisman san parèy pou twazyèm ane konsekitif. 
Nan Bidjè Ane Fiskal 2019 lan, finansman an ap kontinye a 300 milyon dola -- ki se pi 
gwo finansman Fon Pwoteksyon Anviwònmantal la depi 25 ane li egziste. Gwo 
envestisman sa yo kontinye lidèchip anviwònmantal New York onivo nasyonal, e kore 
pwojè enpòtan pou pwoteje dlo, lè, ak resous natirèl eta yo, epi ede kominote yo pran 
avantaj benefis ekonomik ki genyen nan finansman onivo anviwònman an.  
  
“Resous anviwònmantal New York yo pami pi gwo trezò nou genyen, e li enpòtan pou 
nou fè tout sa nou kapab pou prezève e pwoteje byen natirèl nou yo pou jenerasyon k 
ap vini yo”, Gouvènè Cuomo te deklare. “Envestisman san parèy nou fè pou Fon 
Pwoteksyon Anviwònmantal la pwoteje dlo pwòp, pwoteje bote natirèl san parèy eta 
nou an, ranfòse rezistans kominote nou yo, ankouraje tourism ak rekreyasyon, epi 
diminye konsekans chanjman klima. Omoman gouvènman federal la vle elimine 
finansman onivo anviwònmantal, pou 25yèm anivèsè EPF a, mwen fyè pou m kontinye 
tradisyon rich New York genyen nan domèn konsèvasyon ak pwoteksyon.”  
  
Depi yo te etabli li an 1993, EPF te ofri yon soutyen enpòtan pou pwoteje anviwònman 
New York pou jenerasyon k ap vini yo. Bidjè Ane Fiskal 2019 lan otorize 39 milyon dola 
pou pwogram dechè solid yo, sa ki gen ladan pwogram resiklaj minisipal, 86 milyon 
dola pou pak ak aktivite lwazi yo, 154 milyon dola pou pwogram anplennè yo, e 21 
milyon dola pou pwogram rediksyon ak adaptasyon chanjman klimatik. An patikilye, 
bidjè a gen ladan:  
  



 

 

• Pwoteksyon Tè Leta yo (State Lands Stewardship) k ap ogmante de 4 milyon 
dola, sa ki fè total la pase a 34 milyon dola. Finansman sa a se OPRHP ak 
Depatman Konsèvasyon Anviwònmantal la (Department of Environmental 
Conservation) k ap fè li ayode a, pou amelyore aksè piblik nan teren pou pak 
eta yo, antreprann pwojè an rapò ak resous natirèl, epi ogmante kapasite 
kolaboratè lokal yo pou apiye efò eta a.  

• Yon lòt envestisman 8 milyon dola nan sibvansyon Jistis Anviwònmantal 
(Environmental Justice), soutni efò enpòtan pou amelyore sante kominote ki 
defavorize yo, diminye menas anviwònmantal yo, epi konekte timoun yo ak 
resous anplennè eta a genyen atravè pwogram “Connect Kids” la.  

• Pwogram Sibvansyon pou Prezèvasyon Pak/Sit Istorik Lokal la (Local 
Parks/Historic Preservation Grant Program) ke OPRHP administre, ki ofri 
sibvansyon kapital egal bay gouvènman lokal ak òganizasyon ki pa pou pwofi, 
resevwa yon finansman a yon nivo 20 milyon dola.  

• Yon ogmantasyon 3 milyon dola nan finansman Ocean ak Great Lakes, yon 
envestisman 18,6 milyon dola pou restore resous kotyè eta a, e priz an kont 
nouvèl menas tankou florezon zalg ki danjere (Harmful Algal Blooms).  

• Nouvo finansman pou pwogram Rezistans New York (Resilient New York) pou 
antreprann evalyasyon rezistans anvè gwo inondasyon pou idantifye pwojè pou 
rezoud inondasyon nan kominote yo. 

• 20 milyon dola pou Pwogram Sibvansyon pou Prezèvasyon Pak/Sit Istorik Lokal 
la, ke OPRHP administre, ki ofri sibvansyon kapital egal bay gouvènman lokal 
yo ak òganizasyon ki pa pou pwofi.  

• 13.3 milyon dola pou kontinye konbat menas espès anvayisan yo toupatou nan 
eta a.  

• Yon twazyèm ane finansman pou soutni koleksyon ak rejè pwodui famasetik 
moun pa vle.  

  
Nivo finansman 300 milyon dola a plis pase double 134 milyon dola pou EPF Gouvènè 
an te eritye lè li te antre nan administrasyon an nan ane 2011. Rapò ki fèt resaman 
montre ke pou chak dola yo envesti nan EPF, 7 dola fè opwendvi benefis ekonomik.  
  
Komisè DEC Basil Seggos te di, “Pandan Washington ap kontinye atake pwogram 
ak finansman anviwònmantal, Gouvènè Cuomo te fè New York tounen yon lidè 
nasyonal nan batay pou konbat chanjman klimatik e amelyore lè, dlo, ak resous natirèl 
enpòtan nou yo. Envestisman onivo anviwònmantal se envestisman pou nou refè onivo 
ekonomik, e Gouvènè an gen rezon mete gwo priyorite sou pwojè finansman ki 
pwoteje kalite lè a, restore resous dlo nou yo, konsève espas anplennè, ankouraje e 
amelyore pwogram resiklaj, pwoteje teren agrikòl nou yo, anpeche espès anvayisan yo 
gaye, e revitalize kominote nou yo, tout sa pandan n ap soutni plizyè milye djòb nan 
eta nou an. Pandan n ap selebre 25yèm anivèsè EPF, envestisman 300 milyon dola 
san parèy Gouvènè Cuomo fè an, ap asire ke n ap gen anpil rezon pou selebre nan 
lavni”.  
 
Komisyonè Park Eta yo (State Parks), Rose Harvey te di, “Dola EPF yo enpòtan 
anpil pou travay k ap fèt nan Pak Eta yo pou pwoteje e bay aksè a trezò natirèl e kiltirèl 
ki fè pati sistèm pak nou an. Mwen bat bravo pou envestisman san parèy Gouvènè 
Cuomo fè nan Fon Pwoteksyon Anviwònmantal la, sa ki pral amelyore anpil 
responsablite nou genyen anvè resous natirèl e kiltirèl Eta a”.  



 

 

 
Yo te kreye EPF nan ane 1993, ki te etabli pou bay finansman nan kategori jeneral sa 
yo: Dechè Solid, Pak ak Rekreyasyon, epi Espas Lib yo. Fon EPF pou akizisyon tè, 
pwoteksyon tè agrikòl, revitalizasyon bòdmè, resiklaj minisipal, asistans gouvènman 
lokal pou amelyore izin tretman dlo sal ak park minisipal yo. Anpil pwogram EPF 
finanse sipòte pwogram inove pou rezoud defi anviwonmantal ak benefisye patnè 
minisipal yo.  
  
EPF sipòte tou jesyon teren piblik yo, tankou pak leta yo ak anpil milyon ak teren piblik 
ki toupatou nan eta a. Gras a patenarya ak òganizasyon volontè yo, ajans leta yo itilize 
jesyon finansman an pou kapab jere santye ak tèren yo, pwoteje resous natirèl yo, 
konsève abita lavi sovaj yo, fè amelyorasyon kapital ki enpòtan anpil nan pak ak espas 
kan yo, edike etidyan yo sou konsèvasyon, epi bay aksè a moun ki andikape yo.  
 
Finansman EPF Eta depi 2011:  
 

Ane  Alokasyon EPF Eta  

Ane Fiskal 2012  134 milyon dola  

Ane Fiskal 2013  134 milyon dola  

Ane Fiskal 2014  153 milyon dola  

Ane Fiskal 2015  162 milyon dola  

Ane Fiskal 2016  177 milyon dola  

Ane Fiskal 2017  300 milyon dola  

Ane Fiskal 2018  300 milyon dola  

Ane Fiskal 2019  300 milyon dola  

